Халық депутатлары Кегейли районлық Кеңесиниң

82-сессиясында Кегейли районы ҳәкими А.Камаловтың шығып сойлеген сөзи
Ассалаўма әлейкум ҳүрметли депутатлар, сессия қатнасыўшылары!

Биз бүгинги мәжилисте, жыл даўамыңда районымызда алып барған жумысларымыздың нәтийжелери, кемшиликелери ҳәм  келешекке бағдарланған, алдымызда турған режелеримиз ҳаққында есабат бериўди баслы ўазыйпаларымыздың бири деп уғындық.

Әйне ўақытта, елимиздеги барлық тараўдағы реформалар Президентимиз тәрепинен қабыл етилген пәрманлар, қаралар, нәтийжели бағдарламалар, ҳүкиметлик  бийликлер хәм шешимлер тийкарында избе-излик пенен әмелге асырылып атыр.

Районымызды социал-экономикалық тәрептен раўажландырыў ҳәм инвестицияларды киргизиў бағдары бойынша әмелге асырыўымыз керек болған жумыслар, усы жылдың 12 айы даўамында қолға киргизген жетискенликлеримиз  ҳаққында төмендеги тийкарлы мағлыўматларға итибар қаратсақ!

2023-жыл жуӯмағында  санаат тараўында 355,0 млрд сўмлық ɵнимлер ислеп шығарылды, халық тутыныӯ товарларын ислеп шығарыӯ 75,0 млрд сўм, аӯыл хожалық өнимлерин ислеп шығарыӯ 561,0 млрд сӯм, хызметлер кɵлеми 236,2 млрд сўмды, қурылыс жумыслары көлеми 130,4 млрд сӯм болып, экспорт кɵлеми 7,4 млн АҚШ долларын қураўы күтилмекте.  

Сондай-ақ, аймақларды раӯажландырыӯ стратегиясынан келип шығып  2024-жылда районда төмендеги жумысларды әмелге асырыўды режелестиргенбиз.

Кегейли районын “Жумыссызлықтан аўлық аймақ” қа айландырыў бойынша 2024-жылда жәми 11725 пуқараның бәнтлиги тәмийинленеди. Соннан, 4908 пуқара турақлы жумысқа, 5740 пуқара мәўсимлик жумысларға, 1077 пуқара ўақытша жумысқа, инвестиция жойбарларын әмелге асырыӯ арқалы 523, жаңадан кәрханаларды шөлкемлестириӯ ҳәм исбилерменликти раӯажландырыӯ есабынан 4291 жаңа жумыс орынларының жаратылыӯы күтилмекте. 

Жергиликли санааты раўажландырыў ҳәм аймақлық инвестиция бағдарламаларын әмелге асырыў бағдарында да ислениўи керек болған жумыслардыда әмелге асырып, алдымызда турған ўазыйпаларды үйренип анықллық киргизип алғанбыз.

Кегейли районында тастийықланған бағдарламалар тийкарында                          2024-жылда баҳасы 31,9 млрд.сўмлық 8 жойбар әмелге асырылыў ҳәм 70 жаңа жумыс орны жаратылыўы белгиленген. Бул жойбарлардың әмелге асырылыўы бойынша турақлы түрде мониторинг жумыслары алып барылмақта.

Аўыл хожалығы кластерлерин қоллап-қуўатлаў бағдарында да төмендеги жумыслар алып барылды.

Кластер кәрханаларына кең имканятлар жаратыў нәтийжесинде усы жылдың өзинде  пахташылық,  ғәллешилик,  палыз ɵнимлери жөнелисинде кластер кәрханалары шөлкемлестирилди.
2023-жылда 419 гектар жер майданы пуқараларға дийкан хожалықларын шɵлкемлестириў ушын ажыратылып берилди. 
2023-жыл пахта ҳәм ғәлледен қысқартырылған 419 гектар жер майданларында дийқан хожалықларын шөлкемлестириў ушын 
10 сотхдан 1 гектарға шекем хожалықларға 10 жыл мүддетке, ашық электрон таңлаў өткериў арқалы ижараға бериўди режелестиргенбиз. Бунда  палыз өнимлерин жетистириў бойынша тәжирийбеси бар хожалықлар, сондай-ақ, социаллық дәптерге киргизилген зәрүрлиги бар шаңарақларға жеңиллик берилетуғынлығы айырықша нәзерде тутылды.

2024-жылда болса район аймағында айланыстан  шыққан жерлерен 920 гектар жер майданды қайта пайдаланыўға киргизиў есабынан  халықтың бәнтлигин тәмийинлеў режелестирилмекте. 

Мәмлекетимиз Президенти тәрепинен «Жаӊа Өзбекистан» массиви тийкарында районымызда заманагөй турақ-жай массиви қурылысы белгиленгенлиги, район халқын, әсиресе, жасларымызды қуўантпақта. Сонлықтан «Жаӊа Өзбекстан» бағдарламасы шеӊберинде жаӊа турақ-жайлар массивин шөлкемлестириў ушын «Ақтуба» аўыл пуқаралар жыйыны аймағынан 10,8 гектар жер майданы таӊлап алынды. Шөлкемлестирилип атырған турақ-жай массивинде 2022-2024-жыллар ишинде ҳәр бири 30 квартирадан ибарат 20 көп қабатлы турақ-жайды қурыў режелестирилген. Соннан 2023-жылда 3 дана кɵп кабатлы турақ жайлардың курылысы жуўмақланды.    Сондай-ақ, бул массивте социаллық тараў объектлеринен 320 орынлы 1 мектеп имараты, 180 орынлы 1 мектепке шекемги билимлендириў шөлкеми,  50 орынлы 1 медицина поликлиникасының бүгинги күнде курылыс жумыслары жуўмақланды.

Соның менен бирге бул турақ-жай массивин инженерлик коммуникациялар мененен тәмийинлеў ушын, 335,0 метр электр тармағы,             380,0 метр ишимлик суў тармағы, 150,0 метр тәбийғый газ ҳәм 200,0 метр байланыс тармақлары тартылды.

Район аймағында ишки жолларды жақсылаў мақсетинде,быйылгы жылда  жәми сметалық баҳасы 12 млрд.725 млн.сўмлық 66,4 км ишки жолларды оӊлаў жумыслары әмелге асырылды.

Халықты таза ишимлик суў менен тәмийинлеў дәрежесин жақсылаў мақсетинде2022-жылда 52,6 км смета бахасы 12 млрд. 
755 млн.сўмлық ишимлик суў тармақлары жаӊадан тартылып  таза ишимлик суу менен тамийинлеу дарежеси амелдеги  63 пайыздан 
70 пайызга жеткериуге ерисилди.

Халықты электр энергиясы менен турақлы тәмийинлеў мақсетинде жәми сметалық баҳасы 4 млрд.118 млн.сўм болған 34,2 км электр тармақларын жаӊадан тартыў, 13 дана трансформаторды жаӊадан орнатыў ҳәм алмастырыў жумыслары орынланды.

Министрлер Кабинетиниң арнаўлы карары тийкарында Әндижан ўәлаяты ҳәкимлиги тәрепинен дизимге алынған пуқараларға тийисли болған 100 ге жақын жеке тәртиптеги үй-жайларда қурылыс-оңлаў жумысларын алып барылды.

Қарақалпақстан Республикасы Жоқарғы Кеӊеси Президиумыныӊ қарары тийкарында, районда жәми 29 млрд 742,0 млн.сўм болған қурылыс –оӊлаў жумыслары алып барылды. 
Атап айтқанда:

1. Райондағы “Ийшан қала”, “Абат”, “Жүзим бағ” ҳәм “Ақтуба” АПЖ аймақларында жәми смета баҳасы 620,0 млн.сум болған 9 дана трансформаторларды жаӊадан орнатылды.  

2. Райондағы “Ийшан қала”, “Жүзим бағ”, “Ақтуба”ҳәм “Абат” АПЖ, “Бахытлы” МПЖ аймақларында жәми смета баҳасы 980,0 млн.сум болған 27,7 км электр тармақларын жақсылаў ҳәм 486 дана электр таяныш бағаналарын жаӊадан орнатыў жумыслары режелестирилген болып, бүгинги күнде 7,6 км  электр тармақларын жаӊадан тартыў хәм 526 дана  электр таяныш бағаналарын жаӊадан орнатыў жумыслары әмелге асырылды.

3. Райондағы республика аҳмийетиндеги 4Р-175 автомобиль жолыныӊ 5,0 км ҳәм 4Р-176 автомобиль жолыныӊ 10,0 км жолларында жәми смета баҳасы 4,0 млрд.сўм болған оӊлаў жумыслары алып барылды. 

4. “Бахытлы” МПЖ аймағындағы  жәми смета баҳасы 
754,8 млн.сўм, “Қуяшлы” МПЖ аймағындағы  жәми смета баҳасы 867,4 млн.сўм болған ишки кɵшелерди асфальтлаў жумыслары орынланды.

6.  “Абат” АПЖ аймағындағы “Араншы” суўды душшыландырыўшы үскенесин реконструкция жумыслары ушын 
1 млрд.сўмлық қурылыс жумыслары алып барылды.  

7. “Жалпақ жап” АПЖ аймағындағы “Айтеке жаӊа талап”, “Бесли Айтеке”, “Шериўши” ҳәм “Қаратереӊ” аўылларына жәми смета баҳасы 9126,8 млн.сўм болған 28,0 км ишимлик суў тармақларын жаӊадан тартыў ҳәм ишимлик суў курылмасын реконструкция қылыў жумыслары алып барылды. 

8. “Ақтуба” АПЖ аймағында жайласқан 422 орынлық 10-санлы орта мектеп имаратына смета баҳасы 3 млрд 798,0 млн.сўм болған капитал оӊлаў жумыслары әмелге асырылды.

9.  “Жылўан жап” МПЖ аймағындағы 9-санлы мектепке шекемги билимлендириў шөлкеми имаратын жаӊадан курыў жумыслары алып барылып  4 млрд 900,0 млн.сўм болган курылыс жумыслары алып барылды.

10. Сондай-ақ, улыўма баҳасы 2 млрд 500 млн.сўм. болған  “Қуяшлы” МПЖ аймағында Маденият орайы имаратын жаӊадан қурыў жумыслары әмелге асырылмақта.  
Ҳүрметли депутатлар!

Хабарыңыз болғанындай, Өзбекстан Республикасы Министрлер Кабинетиниң 2021-жыл 28-апрелдеги «Материаллық жәрдем ҳәм көмекке мүтәж шаңарақларды, ҳаял-қызлар ҳәм жасларды социаллық қоллап-қуўатлаў бойынша қосымша ис-илажлар ҳаққында»ғы  қарары тийкарында «Ҳаяллар дәптери»не 30 жастан жоқары ҳаял-қызлар киргизилди.

«Ҳаяллар дәптери»не киргизилген жумыссыз, социаллық қоллап-қуўатлаўға мүтәж ҳаял-қызлардың бәнтлигин тәмийинлеў, оларды социаллық, психологиялық ҳәм материаллық қоллап-қуўатлаў бойынша район жол картасы ислеп шығылды. 2023-жыл даўамында дәптерге киргизилген 2089 хаялға әмелий жәрдемлер көрсетилди. 

Районымзда жасларды қоллап-қуўатлаў бағдарында да «Жаслар дәптери» тийкарында да инабатлы жумыслар әмелге асырылды.  Жуўмақланып атырған жыл даўамында 2263 жас “Жаслар дәптери”не киргизилген болып, олардың бәнтлигин тәмийинлеў, жәмийеттен ɵз орнын табыўға қомекселиў бағдарында бир қатар угамлы жумыслары алып барылды ҳәм 2024-жылда 1 039 жасты дәптерге киргизиў арқалы қоллап-қуўатлаў реже етилди.
Ҳүрметли депутатлар ҳәм сессия қатынасыўшылары!

Бүгинги есабатым жуўмағында, мен  алдымызға қойған режелеримизди сектор  басшылары менен  биргеликте әмелге асырып, унамлы нәтийжелерди қолға киргизиўге ўәде беремен. Усы шығып сөйлеўимнен пайдаланып кирип киятырған  жаңа 2024-жыл бәршеңиздиң шаңарағыңызға қут-берекет, ырысқы несийбе алып келиўин тилей отырып, сизлерди елимиздиң раўажланыўы жолында аянбай мийнет етиўге шақыраман.

Дыққатларыныз ушын рахмет!

